
Serdar Abdülfettah Beşenin mücedded getirdiği mektubdur 

Şeriat-şi'âr Konya kadısı Efendi zide fazlühu dürer-i tahiyyât-1 sâfiyât ithafindan sonra inha-i 

muhibbâne ol zat oldur ki taht-i kazanıza haliyen yeniçeri serdarı olan yirmi iki mücahidin 

Abdülfettah nam yoldaş iş bu sene-i mübareke de sefer-i hümayunda vaki olan ğazevâtda mevcud 

hizmeti sebkat itmekle serdarlığı kendüye ibka ve mukarrer kılınmağın iş bu mektub tahrir olunup 

gönderilmiştir vardıkda gerekdir ki : Mezburu kemâ kâne serdarlığı emrinde istihdam idüb âharı 

dahl etdirmeyesin ve ol canibde yeniçeri ve acemi oğlanı ve habbeci ve topcu mezburu üzerlerine 

serdar bilüb sözünden dışarı ve re'yinden hariç vaz' eylemeyüb itaat ve inkıyad üzere olalar ve 

tavaif-i mezburdan bilâ varis ma'ruf fevt olanların muhallefât ve metrûkatlarını merkum ahz ve 

kabz ve sûk-i sultânide furuht etdirüb hasıl olan nukudu müfredat defterleriyle mümzâ ve mahtum 

bu canibe irsal etdiresin ve lakin hılaf-1 şer' ve kanun kimesneye rencide etdirmeyesin sen ki 

serdarsın serdarlığında sakin olub tavaif-i mezburdan dirlik iddiasın idüb sefer-i hümayuna 

gitmeyüb evveldende yerlerinde kalanların bundan akdem varid olan hatt-1 humayun şevketmakrun 

mazmun-ü şerifi üzere kat'a dirlikle alakaları kalmayub re'âya zümresine mülhak olmalarıyla ol 

mekulelere min ba'd dirlik iddi'âsını etdirmeyüb üzerlerine edası lazım gelen rüsum-u ra’iyyetlerin 

vesair tekâliflerin re'âyâ ile beraber virüb tarafından sahib çıkmayasın.Şöyle bilüb mucib-i mektub 

ile amil olasın. Tahriran fi evâhir-i Rebiul-ûlâ lisene isneyn ve miete ve elf. 

Ağay-ı yeniçeriyân dergâh-i âliĺ 



 


